
15000 persunas senza vusch

En Svizra na dastgan radund 15000 persunas betg sa participar al mintgadi politic, perquai chellas han in impediment e stattan sut

curatella cumplessiva. Vul dir: in'autra persuna ¢ responsabla per las decisiuns dal mintgadi da la persuna pertutgada.

La Svizra cuntrafa cun questa mesira al dretg
internaziunal per persunas cun impediment.
L'exclusiun da las persunas violescha la con-
venziun da 'ONU pertutgant il dretg da per-
sunas cun impediment che la Svizra ha sutta-
scritil 2014. «Labilitad da decider dad ina per-
suna na dastga betg esser in factur per restren-
scher 'exercizi dals dretgs politics», &si scrit en
la convenziun da 'UNO. En auters pajais eu-
ropeics, sco per exempel en la Svezia, la Fran-
tscha, I'Italia, la Spagna e la Gronda Britannia
han tuttas persunas cun impediment gia il
dretg d'eleger general.

Il Grischun e la Svizra na vesan nagin
squitsch d'agir

Organisaziuns per persunas cun impediments
crititgeschan questa pratica da la Svizra e dals
chantuns. Tranter quellas er la Pro Infirmis Gri-
schun. «Quai n’ha da far nagut cun inclusiun —
quai ¢ exclusiuny, di Kazrin Thuli Gartmann, la
manadra da Pro Infirmis Grischun. Lorganisazi-
un s'engascha gia in temp per ina midada dal sis-
tem actual. Tranter auter cun il sustegn dad au-
tras organisaziuns, sco per exempel la Procap
Grischun. Il mainafatschenta da Procap e depu-
ta dal Cussegl grond, Philipp Ruckstuhl, ha gia il
december 2020 tschenta la dumonda a la regen-
za, co ella vesia la problematica.

La regenza grischuna ha dentant argumen-
ta, ch'ella na vesia nagin problem actual e fatg
attent sin ina decisiun dal Tribunal europeic
dals dretgs umans. Tenor quella dastgan ins re-
strenscher ils dretgs politics da persunas cun
impediments sut tschertas circumstanzas—ch'i
sa tracta en la sentenzia surmenziunada dentant
dad in cas individual dad ina persuna manic-de-
pressiva e ch'il Tribunal europeic n'ha betg fatg
ina decisiun da principi, n'ha la regenza betg
menziund. «Nus avevan sperd da survegnir in'au-
tra resposta. Nus n'essan betg da l'opiniun
ch’umans cun ina capacitad da giuditgar restren-
schida na duessan n'avair nagina vusch», mane-

gia Katrin Thuli Gartmann.

In conflict nunnecessari

Quest conflict pudessan ins er evitar, di Giusep
Defuns, il manader da I'autoritad per la protec-
ziun da |'uffant e da creschids (KESB) en il Gri-
schun. La KESB ¢ responsabla per ordinar mesi-
ras cumplessivas e decida uschia er (in)direct per-
tutgant ils dretgs politics da persunas cun impe-
diments.

Ala KESB na giaja mai en emprima lingja per
ils dretgs politics, mabain per ils interess persu-
nals d'ina persuna. Quests interess persunals, sco
per exempel la sanadad e las finanzas, pudessan

ins er proteger senza restrenscher ils dretgs poli-
tics. «A la fin &si ina dumonda politica ci’ins sto
discutar en il parlament. Or da la vista da la
KESB na dovri dentant betg questa mesira», de-
clera Giusep Defuns. La dumonda resta dentant
averta: sch'ins sa da la problematica, sch'ins sa
dal conflict e sch'ins sa che questa mesiran'¢ betg
necessaria — pertge betg refurmar la curatella?

Genevra sco pionier

Ch'ivaerauter mussa il chantun Genevra: Il no-
vember 2020 ha la populaziun dal chantun de-
cis che persunas cun impediments na duain betg

lls dretgs politics dependan da I'impediment dad ina persuna.

pli vegnir discriminadas. Dapi lura dastgan er
persunas cun impediments fisics e psichics, che
stattan sut curatella cumplessiva, sa participar a
votaziuns ed elecziuns — quai almain sin basa
chantunala e communala. Bunamain 75% dals
votants e las votantas dal chantun én s'exprimids
per ils dretgs politics da las 1200 persunas sut cu-
ratella cumplessiva. Uschia ¢ Genevra I'emprim
dals 26 chantuns en Svizra, nua che persunas das-
tgan votar e vuschar, independent da lur impedi-
ment. Latiers tutga er il dretg d'elecziun: Persunas
cun impediment dastgan vegnir elegidas en in uf-

fizi public. (rtr/fmr)

Curatella
cumplessiva

La curatella cumplessiva vegn ordinada,
sch'ina persuna & spezialmain basegnusa, ora-
vant tut per motivs d'ina inabilitad perma-
nenta da giuditgar. Ella vala per tut ils affars
da la tgira da persunas, da la tgira da la facul-
tad e da la correspundenza giuridica. L'abili-
tad d'agir da la persuna pertutgada croda
davent tenor la lescha.

L'ARGO

L'ARGO ¢ la Fundaziun grischuna per la-
vuratoris e dimoras per persunas cun impe-
diments. Ella ¢ vegnida fundada il decem-
ber 1970 a Cuira. Oz datti 8 manaschis a
Cuira, Tavau, Glion ed a Surava/Casti.

Il mument fatschenta 'ARGO radund
650 persunas. 350 da quellas survegnan
contribuziuns da l'assicuranza per invalidi-
tad. Radund 240 tutgan tar il persunal da
tgira ed administraziun. Var 190 persunas
cun impediment nizzegian sper la purschi-
da da lavur er la purschida d'abitar.

Els han omadus trisomia-21, er enconu-
schent sco down-syndrom, Joel Thurneysen
e Marcus Caduff. Quai na vul dentant betg
dir, ch'els na participeschan betg al mintga-
di. IIs dus umens han bler cuminaivel, ma a
la fin én els sco mintgin e mintgina tuttina
fitg differents. Omadus lavuran, Marcus Ca-
dufftar' ARGO a Glion, joel Thurneysen trais
dis per emnaa Cuira. Omadus umens én per-
sunas da cumpagnia — averts e cordials — ins
ha il sentiment dad esser bainvis tar els.

Co resentan els il mund politic — han els
insumma interess e chapeschan els, per tge
ch'i va? Gea, di Joel Thurneysen, che fa sez
partda gruppas da discussiun, scriva sez brevs
a cussegliers federals e va savens a l'urna.
«Senza il dretg da vuschar ma mancass insa-
tge, quel m’e fitg impurtano, declera el.

Pers in zic il contact entras la midada
In zic auter ¢ la situaziun per Marcus Caduff.
El na s'interessescha betg grond per politica
u meglier ditg, betg pli. Pli baud, cura ch'el
steva anc a Sedrun era quai auter. «La ma sun
jauanc mintgatant participa a votaziuns — uss
mancan dentant las discussiuns», manegia
Marcus Caduff.

Dalez temp saja el anc mintgatantsta al'ur-
na per vuschar per ina nova suprastanza u per il
nov president da vischnanca. Dapi ch'el haja
fatg il pass tar ' ARGO a Glion, manchian den-

«l va be plaun vinavant cun la politica»

tant las discussiuns davos la maisa radunda ed
uschia er I'interess da sa participar a votaziuns.

Potenzial da simplifitgar

Laccess a la politica n’¢ betg in problem te-
nor Marcus Cadufl: «Tgi che ha interess po
s'infurmar bain sur las medias.» Per part pu-
dessan ins perd anc simplifitgar tscherts te-
mas. «Ins pudess duvrar ina lingua pli sim-
pla», di Joel Thurneysen.

«La politica e savens in zic plauna»

Joel Thurneysen ¢ gia adina sta fitg interes-
sa vi dal mund politic. Tenor el dovria er
dapli inclusiun da persunas cun impedi-
ments.

Quellas persunas portian dapli diversitad,
dapli creativitad en il mund politic ed a la
societad. In zic grittenta ¢ 'um da 39 onns,
sch'i vegn excludi persunas mo perquai
ch'ellas én forsa autras che la maioritad, sa-
ja uss dal mund politic u en general da la
societad e |'economia. «Tar tscherts temas
ans pudessan ins anc prender pli serius», di
Joel Thurneysen.Bain sentia el, ch'ins haja
fatg progress ils ultims onns cun I'integra-
ziun da persunas cun impediment — tant la
societad, sco er la politica. La politica saja
dentant la politica, vul dir; i cuzza tenor el
savens bler memia ditg, fin ch'i vegn reali-
sa insatge. (rtr/fmr)

